
gambar kenangan.

KENANGAN: Kasim sertalsmail bersama sebahagian pegawaikanan UMS yang hadir merakamkan

UMS komited perkasa
kemudahan universiti

Pantai Kemudi lImu UMS ditransformasi,
mendukung pencapaian antarabangsa

KOTA KINABALU: Uni-
versiti Malaysia Sabah
(UMS)akan terus memper-
tingkatkan kemudahan dan
prasarana di Pantai Kemudi
Ilmu sebagai sebahagian
daripada usaha menyokong
pencapaian universiti di
peringkat antarabangsa,
sekali gus memberi manfaat
kepada warga universiti,
masyarakat umum serta
pelancong dari dalam dan
luar negara.

Naib Canselor UMS,
Prof. Datuk Dr. Kasim
Mansor berkata, Pantai Ke-
mudi Ilmu mencerminkan
komitmen universiti dalam
memanfaatkan perseki-
taran kampus sebagai ruang
komuniti, rekreasi dan
tarikan pelancongan ber-
asaskan ilmu sejajar dengan
aspirasi menjadikan UMS
universiti bertaraf antara-
bangsa.

“Pantai Kemudi Ilmu bu-
kan sekadar lokasisambutan,
tetapi simbol keterbukaan
UMS kepada masyarakat dan
pelawat.

“Penambahbaikan kemu-
dahan di kawasan ini akan
terus diperkasakan bagi
menyokong imej universiti,

kesgjahteraan warga kampus
serta pengialaman pelan-
cong,” katanya.

Kasim berkata demikian
ketika menyampaikan uca-
pan sempena Majlis Ambang
Tahun Baharu 2026 yang
berlangsung kali kedua di
Pantai Kemudi Ilmu, UMS,
baru-baru ini.

Majlis berkenaan di-
pengerusikan Dekan Pusat
Penataran Ilmu dan Bahasa
(PPIB) merangkap Pengarah
Pusat Penyelidikan Ekonomi
Biru dan Keselamatan Ma-
ritim UMS, Prof. Datuk Dr.
Ismail Ali.

Sambutan ambang tahun
baharu yang diahadiri warga
kampus itu turut diserikan
dengan deklamasi puisi pel-
bagai bahasa, melibatkan
bahasa Jepun, Mandarin,
Sepanyol, Arab, Tamil dan
Kadazan serta Dusun, sekali
gus menzahirkan kepelbagai-
an budaya, keterangkuman
bahasa serta kekuatan UMS
sebagai hab ilmu dan interaksi
antarabangsa.

Kasim turut menzahirkan
rasa syukur atas pencapai-
an UMS sepanjang 2025,
termasuk kejayaan univer-
siti itu buat pertama kali

disenaraikan dalam kelom-
pok 700 universiti terbaik
dunia, selain kedudukan
memberangsangkan dalam
kalangan universiti muda di
peringkat global.

Beliau menegaskan bahawa
kejayaan tersebut merupakan
hasil usaha kolektif warga
akademik, bukan akademik
dan mahasiswa, serta soko-
ngan berterusan rakan strate-
gik, masyarakat setempat,
agensi kerajaan negeri, badan
bukan kerajaan dan sektor
awam serta swasta.

Mengulas hala tuju 2026,
beliau menyeru seluruh
warga universiti agar mem-
perkukuh semangat kerja
berpasukan, perancangan
strategik dan kolaboratif
menyeluruh dalam mende-
pani cabaran serta merebut
peluang baharu.

“Kejayaan universiti tidak
terletak pada individu se-
mata-mata, sebaliknya lahir
daripada usaha kolektif yang
saling melengkapi. Dengan
komitmen bersama, UMS
diyakini mampu terus me-
ngukuhkan kecemerlangan
akademik, penyelidikan dan
khidmat kepada masyarakat
pada tahun 2026,” katanya.



